
68 P e n g i d o e p a n d i P r i l i p




akoe bisa kasi ketrangan, di Prillip ada di taro barisan bashi bozouk [1], di kapalaken oleh satoe
bei dari Lazistan [2] dan oleh doea officier dari barisan tetep. Djika di ini tempat terbit hoeroe-hara, tentoe itoe barisan bashi bozouk toeroet
bikin peroesoehan."

 — „Saja nanti adjar kenal pada itoe balatentara,"
kata Mohamed Ali. „Saja nanti bikin persobatan
sama marika itoe dan kasi taoe kawadjibannja
orang peprangan aken menjerang pada moesoe,
menoeloeng pada bangsa sendiri serta menoeloeng
sekalian orang jang dapet soesa."

 Ali pacha angkat poendak, ia isep pipanja
dan tioep asepnja ka atas, seraja berkata :

{{<Tab}}„Segala bitjara dan nasehat kau nanti djadi
sia sia sadja, seperti ini asep jang ilang di
oedara, malahan kau nanti dimoesoe oleh marika
itoe. Barangkali djoega ada satoe doea officier
moeda jang baek serta soeka bantoe pada kau,
tapi jang laen laen tiada nanti soeka tjampoer
sama kau. Bagi pamerenta masi sadja ada berdjalan satoe perkara djelek, jalah maoe pake satoe
barisan jang tiada dapet adjaran sebegimana
moesti, hingga Radja radja Europa soeda tjela
ini hal. Lebi baek kau djangan ambil perdueli
pada marika itoe. Di waktoe verlof kau boleh




	↑ Barisan senapan jang tiada tetep,terdiri diantara rahajat Albanie,Koerdi, Cireassie dan orang-orang Arab dari Syrie.

	↑ Satoe provincie dari karadja'an TocrlddiAsia
Ketjil deket Laoet Itavii,

